    
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն
	19.07.2024թ.

	
	01/34-1/15413-2024

	    Նախագծով նախատեսվում է 2024 թվականի պետական բյուջեով ՀՀ  ներքին գործերի նախարարությանը հատկացված ընդհանուր միջոցների շրջանակներում կատարել 303,559.2 հազար դրամի վերաբաշխում՝ «1090. Փրկարար ծառայություններ» ծրագրից նշված գումարն ուղղելով «1234. Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն» ծրագրին: Նախագծով վերաբաշխվող գումարն առաջարկվում է ուղղել պարեկային ծառայության ավտոլվացման, տարահանման, ոստիկանության զորքերի կարիքների համար կենցաղային և հանրային սննդի ծառայությունների ձեռքբերմանը, ՕԿԿ «1-02» հեռախոսազանգերի սպասարկման, պարեկային կարգախմբերի աշխատանքի կառավարման և իրավախախտումների արձանագրման համակարգերի սպասարկման ֆինանսավորմանը, ինչպես նաև մեքենաների և սարքավորումների ընթացիկ նորոգման և պահպանման գծով պարտքի մարմանը։

    Այդ կապակցությամբ, տեղեկացնում ենք, որ նախագիծը ներառվել է ՀՀ վարչապետի հունիսի 28-ի թիվ 02/16.5/22642-24 հանձնարարականի պահանջներին համապատասխան առաջիկայում ՀՀ կառավարության պահուստային ֆոնդից հատկացումների և վերաբաշխումների վերաբերյալ առաջարկների շուրջ ՀՀ վարչապետի մոտ կայանալիք քննարկման հարցերի ցանկում, որի շրջանակներում առաջարկում ենք քննարկել նախագծով ներկայացված առաջարկների նպատակահարմարությունը:

    Միաժամանակ, Նախագծի վերաբերյալ առկա են հետևյալ դիտարկումները.

    1. Նախագծին կից հիմնավորման մեջ բացակայում է տեղեկատվությունը գումարի նվազեցման հանգամանքների վերաբերյալ՝ արդյոք վերջինիս վերաբաշխման արդյունքում չի խաթարվի այդ միջոցառման շրջանակներում իրականացվելիք աշխատանքների կատարումը և արդյոք հետագայում վերջինիս գծով ՀՀ պետական բյուջեից հավելյալ ֆինանսական միջոցների հատկացման անհրաժեշտություն չի առաջանա։

 2. Համակարգչային ծառայությունների գնման համար առաջարկվում է հատկացնել 396,000.0 հազար դրամ՝ 8 ամսվա համար: Ընդ որում, նույն փաստաթղթի համաձայն՝ 20/09/23թ. «Լոկատոր» ՓԲԸ-ի հետ միևնույն ծառայության գնման համար կնքվել է թիվ ՀՀ Ո ԵՄԾՁԲ-23-ՍՊԱՍԱՐԿՈՒՄ-2023 պայմանագիրը՝ 358,000.0 հազար դրամ գնով 3 տարվա կարիքի բավարարման համար: Պայմանագիրը 09/01/24թ. միակողմանիորեն լուծվել է:

    Ելնելով վերոգրյալից՝ հայտնում ենք, որ անհրաժեշտ է բացահայտել միևնույն գնման առարկայի ձեռք բերման համար գների նման տարբերությունը, ինչպես նաև հրատապության հիմքով պայմանավորված՝ մեկ անձից գնման ձևով նոր պայմանագրի կնքման անհրաժեշտությունը, այն պարագայում, որ հունվարի 9-ից հետո պատվիրատուն ուներ գնման առարկան մրցակցային ձևով ձեռք բերելու բավարար ժամկետ:

    3. 1234 ծրագրի 31001 միջոցառման շրջանակներում բյուջետային ծախսերի տնտեսագիտական դասակարգման Այլ մեքենաներ և սարքավորումներ հոդվածով նախատեսվում է 2,904,000 դրամի հատկացում որպես գնում չհանդիսացող ծախս՝ Էլիպս ՍՊԸ-ի հետ 07/12/2023թ. կնքված թիվ ՀՀ ՆԳՆ ԳՀԱՊՁԲ-2023-ԷԼ/Ա-78 պայմանագրով ստանձնած պարտավորությունների մարման նպատակով:

    ՀՀ կառավարության 04/05/2017թ. թիվ 526-Ն որոշմամբ հաստատված կարգի 110-րդ կետի համաձայն՝ էլեկտրոնային եղանակով իրականացվող գնումների դեպքում պայմանագրի կատարման արդյունքի ընդունման հետ կապված գործողություններն իրականացվում են էլեկտրոնային գնումների համակարգի միջոցով, այնինչ Նախագծին կից ներկայացվել են թղթային տարբերակով հանձնման-ընդունման արձանագրությունները և հարկային հաշիվը:

    4. Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և  համապատասխան կարգադրիչի կողմից գնումների անվանացանկում պակասեցումները չկատարելու պատճառով Նախագծով ներկայացված նվազեցումները հնարավոր չէ կատարել, ինչպես նաև Նախագծին կից ներկայացված հավելվածում առաջարկվող  նվազեցումները գերազանցում են ինն ամսվա ճշտված պլանի մնացորդները։


	Չի ընդունվել

Վերաբաշխման արդյունքում չի խաթարվում «1090 Փրկարարական ծառայություններ» ծրագրի «11001 Փրկարարական ծառայություններ» միջոցառման շրջանակներում իրականացվելիք աշխատանքների կատարումը և վերջինիս գծով հետագայում ՀՀ պետական բյուջեից գումարի վերականգնման անհրաժեշտություն չի առաջանա։
                                 Չի ընդունվել։ 
Պարզաբանումը կներկայացվի հավելյալ՝ երկօրյա ժամկետում, որը պայմանավորված է բացատրական մասի ծավալով և տվյալ ուղղությամբ պատասխանատու անձի ներգրավման հանգամանքով;
                             Չի ընդունվել։ 
2023թ. ՀՀ ՆԳՆ 1158 ծրագրի 31001 միջոցառմամբ ձևավորվել է կրեդիտորական պարտք, քանի որ ընկերության կողմից ֆինանսական փաստաթղթերը ներկայացվել են դեկտեմբերի 28-ին և arpeps.am էլեկտրոնային գնումների համակարգում  տեխնիկական խնդիրներով պայմանավորված չի մուտքագրվել և հետևաբար փոխանցումը չի իրականացվել։
Ընդունվել է։


                                                                                                                                   ՀՀ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
